
   
 
     
 
   

  

Umhverfis- og skipulagsráð 14. október 2026: 
 

Tillaga fulltrúa Sjálfstæðisflokksins, Viðreisnar og Framsóknarflokksins um 
heildstæða rýni á umferðaröryggi við leikskóla og grunnskóla í Reykjavík 
 
Meirihluti Sjálfstæðisflokks, Viðreisnar og Framsóknarflokks leggur til að umhverfis- og 
skipulagssviði verði falið að fara í heildstæða rýni á umferðaröryggi við leikskóla og 
grunnskóla í Reykjavík. Við rýnina verði stuðst við fyrirliggjandi gögn um umferðaröryggi, 
þar á meðal umferðaröryggisáætlanir, fyrirliggjandi forgangsröðun framkvæmda, válista 
og aðrar greiningar sem unnar hafa verið á vegum borgarinnar, auk ábendinga og 
kvartana sem borist hafa frá íbúum og skólasamfélaginu.  

 

Greinargerð: 
Öruggar göngu- og hjólaleiðir eru ein mikilvægasta forsenda þess að börn og ungmenni 
geti ferðast sjálfstætt og á öruggan hátt til og frá skóla. Aukið umferðaröryggi í 
nærumhverfi skóla stuðlar jafnframt að því að fleiri velja virka ferðamáta í stað þess að 
skutla börnum til skóla, sem getur dregið úr umferð við skóla og þannig enn frekar aukið 
öryggi allra vegfarenda. 

Reykjavíkurborg hefur um árabil unnið markvisst að umbótum á sviði umferðaröryggis 
og fyrir liggja fjölmargar greiningar, áætlanir og framkvæmdaáætlanir sem lúta að bættu 
umferðaröryggi, m.a. við skóla. 

Jafnframt hefur borginni á undanförnum árum borist fjöldi ábendinga frá foreldrum, 
forráðamönnum, skólastjórnendum og öðrum sem tengjast skólasamfélaginu um staði 
þar sem talið er að umferðaröryggi sé ábótavant. Þessar ábendingar varð meðal annars 
hraða ökutækja, hættulegar gönguþveranir, ófullnægjandi aðstöðu fyrir gangandi og 
hjólandi vegfarendur, umferð við skólalóðir og önnur atriði sem geta haft áhrif á öryggi 
barna og ungmenna. 

Þótt þegar sé unnið að úrbótum á ýmsum stöðum í borginni er mikilvægt að fyrir liggi 
heildstæð mynd af stöðu mála við alla leikskóla og grunnskóla Reykjavíkur. Með því að 
sameina fyrirliggjandi gögn, válista, greiningar og ábendingar frá skólasamfélaginu 
verður unnt að greina betur hvar brýnust þörf er á aðgerðum og tryggja að fjármagn og 
framkvæmdir nýtist þar sem mest áhrif nást er varðar öryggi barna og ungmenna. Á þeim 
grunni verður sviðinu falið að leggja fram skýra, forgangsraðaða tillögu að frekari 
aðgerðum til að bæta umferðaröryggi við skóla í Reykjavík hratt og örugglega. 

 


